ՀՀ ԱԳՆ դիրքորոշումը
«ՀՀ կառավարության 2010 թվականի հուլիսի 8-ի N861-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի (այսուհետ՝ նախագիծ) վերաբերյալ


Նախագծի ընդունումը բխում է Քիմական զենքի արգելման Կոնվեցիայի վավերացմամբ պայմանավորված ՀՀ ստանձնած պարտավորություններից և ՀՀ օրենսդրության մեջ Կոնվենցիայի որոշ առանցքային դրույթներ արտացոլելու նպատակ է հետապնդում: 

Թեև ՀՀ կառավարության 2010 թվականի հուլիսի 8-ի N861-Ն որոշումը (այսուհետ՝ որոշում) կարգավորում է հիմնականում ՀՀ քիմիական օբյեկտների վթարի կամ քիմիական վտանգի դեպքում բնակչության պաշտպանության պլանի և քիմիական վտանգավոր օբյեկտում վթարի դեպքում վթարավերականգնողական գործողությունների հետ կապված իրավահարաբերությունները, նախագծում տրված տերմիններն ու բացատրություններն ուղղակիորեն առնչվում են քիմիական վտանգին և վթարի պատճառներին և հետևանքներին: 
Հաշվի առնելով այն հանգամանքը, որ որոշումը վերաբերում է նաև քիմիական վտանգի դեպքում բնակչության պաշտպանության պլանին, ուստի  առաջարկում ենք Նախագծով նախատեսել նաև համապատասխան դրույթներ, որոնցում այդ պլանը կկիրառվի նաև արտաքին վտանգի դեպքում ՀՀ նկատմամբ քիմիական զենքի օգտագործման հնարավոր իրավիճակներում: 
Նախագծի ընդունման նպատակով, համաձայն գործող ընթացակարգի, բոլոր շահագրգիռ գերատեսչությունները տվել են իրենց դրական կարծիքը:
«ՀՀ կառավարության 08.07.2010թ. թիվ 861-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի ընդունումը 2013 թվականի ՀՀ պետական բյուջեի եկամուտներում և ծախսերում փոփոխություններ չի նախատեսում:

Նախագծով իրականացվող փոփոխությունները քաջալերվում են Քիմիական զենքի արգելման կազմակերպության (ՔԶԱԿ) կողմից և նպաստավոր կլինեն մեր հետագա համագործակցության տեսանկյունից:

Ելնելով վերոշարադրյալից և հաշվի առնելով այն հանգամանը, որ ս.թ. նոյեմբերին Հաագայում կայանալիք կոնվենցիայի իրականացման ազգային մարմինների հանդիպմանը կրկին քննարկվելու է նաև նշված խնդիրը, ՀՀ արտաքին գործերի նախարարությունը վերստին հաստատում է նախագծի ընդունման  նպատակահարմարությունը: 
